
 

 
ᓯᓚᕐᔪᐊᕐᒥᐅᑕᖃᑎᒌᒃᑐᑦ ᐅᑭᐅᖅᑕᖅᑐᓕᕆᓂᕐᒧᑦ ᐊᕐᕌᒍᖓ 2007-2008: 

ᑲᓇᑕᒧᑦ ᐱᕕᒃᓴᒻᒪᕆᑦ 
 
ᓯᓚᕐᔪᐊᕐᒥᐅᑕᖃᑎᒌᒃᑐᑦ ᐅᑭᐅᖅᑕᖅᑐᓕᕆᓂᕐᒧᑦ ᐊᕐᕌᒍᖓᑦ (IPY) 2007-2008 ᓇᓗᓇᐃᖅᓯᕗᖅ ᐊᖏᓛᕆᔭᐅᔪᒥᒃ 
ᓯᓚᕐᔪᐊᒥᐅᑕᖃᑎᒌᒃᑐᓄᑦ ᐱᓕᕆᐊᒃᓴᕆᔭᐅᔪᒥᒃ ᖃᐅᔨᓴᖅᑏᑦ ᑐᕌᕆᔭᖃᕐᓂᖏᓐᓄᑦ ᐅᑭᐅᖅᑕᑉ ᐊᒻᒪᓗ ᓯᓚᕐᔪᐊᑉ 
ᐊᑖᓃᑦᑑᑉ ᐊᕙᑎᖏᓐᓂᒃ.  ᑕᐅᓴᖏᓐᓃᑦᑐᑦ ᖃᐅᔨᓴᖅᑏᑦ 60 ᐅᖓᑖᓂ ᓄᓇᓂᙶᖅᓯᒪᕗᑦ ᓯᓚᕐᔪᐊᕐᒥ 
ᐃᓚᐅᖃᑕᐅᓂᐊᕐᓂᖏᑦ ᓯᓚᕐᔪᐊᕐᒥᐅᑕᖃᑎᒌᒃᑐᑦ ᐅᑭᐅᖅᑕᖅᑐᓕᕆᓂᕐᒧᑦ ᐊᕐᕌᒍᖓᓄᑦ ᓂᕆᐅᒋᔭᐅᕗᖅ ᑕᖅᑭᐅᓛᖅᑐᓂ 
24-ᖑᔪᓂ ᐱᒋᐊᕐᓗᓂ ᒫᑦᓯ 2007-ᒥ. 
 
ᖄᒃᑲᓐᓂᐊᒍᑦ ᑲᓇᑕ ᐱᕕᒃᓴᒻᒪᕆᒃᑖᖅᑎᑕᐅᓂᖓᓂᒃ ᐃᓯᖏᓐᓂᒃ  ᖃᐅᔨᓴᖅᑎᓂᒃ ᐃᖅᑲᓇᐃᔭᖃᑎᖃᕈᓐᓇᕆᐊᒃᓴᖅ 
ᓯᓚᕐᔪᐊᕐᒥᙶᖅᑐᓂᒃ, ᓯᓚᕐᔪᐊᕐᒥᐅᑕᖃᑎᒌᒃᑐᑦ ᐅᑭᐅᖅᑕᖅᑐᓕᕆᓂᕐᒧᑦ ᐊᕐᕌᒍᖓᑦ ᐃᓗᐃᑦᑑᓂᖅᓴᐅᔪᒥᒃ 
ᑐᑭᓯᔪᓐᓇᕐᓂᖅᑕᖃᓕᖅᑎᑦᑎᓂᐊᖅᐳᖅ ᐅᑭᐅᖅᑕᖅᑑᑉ ᒥᒃᓵᓄᑦ ᐊᑐᖅᑕᐅᔪᓐᓇᕐᓂᐊᖅᑐᒥᒃ ᐱᔾᔪᑎᖃᖅᑐᓂᒃ ᐊᕙᑎᑦᑎᓐᓂ 
ᐊᒻᒪᓗ ᖃᓄᐃᙱᓐᓂᖏᓐᓂᒃ ᓄᓇᓕᒋᔭᕗᑦ.  
 
ᑲᓇᑕᐅᑉ ᒐᕙᒪᖓ ᐱᒻᒪᕆᐅᔪᓂᒃ ᐃᓕᐃᖅᓯᒪᕗᖅ ᐊᒻᒪᓗ ᐃᖅᑲᓇᐃᔭᖃᑎᒋᑦᑎᐊᖅᖢᓂᒋᑦ ᐅᑭᐅᖅᑕᖅᑐᒥ ᓄᓇᓖᑦ ᐊᒻᒪᓗ 
ᓄᓇᖃᖅᑳᖅᓯᒪᔪᑦ ᓄᓇᓕᖏᑦ, ᖃᐅᔨᓴᖅᑏᑦ ᐊᒻᒪᓗ ᐊᓯᖏᑦ ᑲᓇᑕᒥ ᐊᒻᒪᓗ ᑲᓇᑕᐅᑉ ᐃᖅᑲᓇᐃᔭᖃᑎᒋᕙᒃᑕᖏᓐᓂᒃ 
ᓯᓚᕐᔪᐊᕐᒥᐅᑕᖃᑎᒌᒃᑐᑦ ᐅᑭᐅᖅᑕᖅᑐᓕᕆᓂᕐᒧᑦ ᐊᕐᕌᒍᖓᑦ ᐃᑲᔪᖅᓱᖅᑕᐅᑦᑎᐊᕐᓂᐊᕐᒪᑦ ᖃᐅᔨᔭᐅᔪᑦ ᐱᒻᒪᕆᐅᓪᓗᑎᒃ 
ᑲᓇᑕᒥᐅᑕᕐᓄᐊᖅᑕᐅᓂᐊᕐᒪᑕ.  ᒐᕙᒪᑐᖃᒃᑯᑦ ᑮᓇᐅᔭᖅᑖᖅᑎᑕᖏᑦ ᑲᓇᑕᒧᑦ ᑲᔪᓯᔪᓐᓇᖅᓯᔾᔪᑕᐅᓂᐊᖅᐳᖅ ᓄᑖᒥᒃ 
ᖃᓕᕇᖕᓂᖃᐅᖅᑐᒥᒃ ᐱᓕᕆᐊᒃᓴᒥᒃ ᑕᒪᑐᒧᖓ ᓯᓚᕐᔪᐊᕐᒥᐅᑕᖃᑎᒌᒃᑐᑦ ᐅᑭᐅᖅᑕᖅᑐᓕᕆᓂᕐᒧᑦ ᐊᕐᕌᒍᖓᓄᑦ ᒪᕐᕉᖕᓂᒃ 
ᐱᒻᒪᕆᐅᒋᔭᐅᔪᓂᒃ ᑐᕌᒐᖃᕕᖃᖅᑐᓂᒃ ᖃᐅᔨᓴᕐᓂᕐᒧᑦ:  ᓯᓚᐅᑉ ᐊᓯᔾᔨᖅᐸᓪᓗᐊᓂᖓᓄᑦ ᐊᒃᑐᐊᔪᑦ ᐊᒻᒪᓗ ᓱᖏᐅᑎᓂᖅ 
ᐊᒻᒪᓗ ᐋᓐᓂᐊᖃᙱᓐᓂᖅ ᐊᒻᒪᓗ ᐃᓅᔪᓐᓇᑦᑎᐊᕐᓂᖅ ᐅᑭᐅᖅᑕᖅᑐᒥᐅᓄᑦ ᑲᓇᑕᒥ.  ᐊᔾᔨᒌᙱᑦᑑᑎᓂᒃ ᐱᓕᒻᒪᒃᓴᕐᓂᕐᒧᑦ 
ᐊᒻᒪᓗ ᐱᔪᓐᓇᕐᓂᓕᒫᕆᔭᐅᔪᓄᑦ ᓴᓇᓂᕐᒧᑦ ᐱᒋᐊᖅᑎᑕᐅᔪᖃᕐᓂᐊᕐᒥᔪᖅ ᐃᑲᔪᖅᓱᖅᑕᐅᓗᑎᒡᓗ ᓄᑖᓂᒃ ᓯᕗᓂᑦᑎᓐᓂ 
ᐅᑭᐅᖅᑕᖅᑐᕐᒥᐅᓂ ᖃᐅᔨᓴᖅᑎᑕᖃᓛᕐᒪᑦ ᐊᒻᒪᓗ ᐱᐅᓯᕚᓪᓕᖅᑎᑕᐅᓂᐊᕐᒪᑦ ᖃᐅᔨᓴᕈᓐᓇᕐᓂᕆᔭᐅᔪᑦ ᐅᑭᐅᖅᑕᖅᑐᒥ. 
 
ᑲᓇᑕ ᐱᒻᒪᕆᐅᔪᒥᒃ ᓯᓚᕐᔪᐊᕐᒥ ᓯᕗᓕᖅᑎᒋᔭᐅᕗᖅ ᑕᒪᑐᒧᖓ ᓯᓚᕐᔪᐊᕐᒥᐅᑕᖃᑎᒌᒃᑐᑦ ᐅᑭᐅᖅᑕᖅᑐᓕᕆᓂᕐᒧᑦ 
ᐊᕐᕌᒍᖓᓄᑦ 2007-2008-ᒥ ᐃᑲᔪᖅᓱᕐᓂᒃᑯᑦ ᓯᓚᕐᔪᐊᕐᒥᙶᖅᑐᑦ ᐅᑭᐅᖅᑕᖅᑐᓕᕆᖃᑎᒌᖕᓂᖏᓐᓄᑦ ᐊᑕᐅᑦᑎᒃᑯᑦ, 
ᐃᑲᓚᐅᓂᓐᓄᑦ ᑲᓇᑕᒥᐅᑕᑦ ᖃᐅᔨᓴᖅᑎᒻᒪᕆᒋᔭᐅᔪᑦ ᐊᒻᒪᓗ ᓯᓚᕐᔪᐊᕐᒥᙶᖅᑐᓂᒃ ᖃᐅᔨᓴᖅᑎᒻᒪᕆᐅᓛᕆᔭᐅᔪᓂᒃ 
ᑐᙵᓵᕆᔨᐅᓪᓗᓂ.   
 
ᓯᓚᕐᔪᐊᕐᒥᐅᑕᖃᑎᒌᒃᑐᑦ ᐅᑭᐅᖅᑕᖅᑐᓕᕆᓂᕐᒧᑦ ᐊᕐᕌᒍᖓᓂ 2007-2008, ᓇᓂᓗᒃᑖᖅ ᑲᓇᑕᒥᙶᖅᓯᒪᔪᓂᒃ 
ᐱᒻᒪᕆᐅᔪᓂᒃ ᐱᕕᒃᓴᖃᖅᑎᑕᐅᓂᐊᖅᐳᑦ ᐃᓕᑦᑐᓐᓇᕆᐊᒃᓴᖅ ᐅᑭᐅᖅᑕᖅᑐᑦᑕ ᒥᒃᓵᓄᑦ ᐊᒻᒪᓗ ᐃᓄᖁᑐᖏᓐᓂᒃ ᐊᒻᒪᓗ 
ᑕᒪᐃᑎᒍᑦ ᐱᒻᒪᕆᐅᓂᖏᓐᓂᒃ ᐅᑭᐅᖅᑕᖅᑑᑉ ᓄᓇᖏᑦ ᓯᓚᕐᔪᐊᕐᒧᑦ.  ᑭᖑᓂᐊᒍᑦ, ᓯᓚᕐᔪᐊᕐᒥᐅᑕᖃᑎᒌᒃᑐᑦ 
ᐅᑭᐅᖅᑕᖅᑐᓕᕆᓂᕐᒧᑦ ᐊᕐᕌᒍᖓᑦ 2007-2008 ᓴᙱᒃᑎᒋᐊᕐᓂᐊᖅᐸᖏᒃ ᑐᓴᐅᒪᖃᑦᑕᐅᑎᖃᑦᑕᕐᓂᖅ ᐊᒻᒪᓗ 
ᑐᑭᓯᔭᐅᔪᓂᒃ ᑲᓇᑕᒥ ᐊᒻᒪᓗ ᓯᓚᕐᔪᐊᕐᒥ.  
 
ᖃᐅᔨᒋᐊᒃᑲᓐᓂᕈᒪᒍᕕᑦ, ᐅᐸᒡᓗᒍ: 
www.ipy-api.gc.ca  
 


